
IZVOD IZ ZAPISNIKA
sa Dvadeset pete (XXV) sjednice Skupštine

Hercegovačko-neretvanskog kantona

Sjednica je održana dana 04.05.2017. godine u sali Skupštine Hercegovačko-neretvanskog
kantona u Mostaru sa početkom rada u 12:00 sati.

Sjednicu je otvorio Šerif Špago, predsjedavajući Skupštine Hercegovačko-neretvanskog
kantona i pozdravio prisutne.

Sekretar Skupštine, Željka Čule, obavila je prozivku.
Prisutni: Stana Burić, Ilija Cvitanović, Osman Ćatić, Ramiz Fajić, Luka Faletar, Zlatko

Hadžiomerović, Anel Kljako, Zoran Krešić, Osman Macić, Tomislav Martinović, Zijat Mušić,
Ante Pavličević, Andrea Pehar, Đuro Prkačin, Dario Pušić, Ivona Raguž, Zoran Raič, Vesna
Saradžić, Elmir Šator, Amir Šelo, Ajman Šoše, Šerif Špago, Ana-Marija Tadić-Jakovljević,
Drago Tule, Adnan Velagić, Amer Zagorčić, Aner Žuljević, Mesud Džajić i Davor Pehar.

Odsutni: Boris Bošnjak.
Konstatovano je da je na sjednici prisutno 29 poslanika, te da postoji kvorum za rad i

punovažno odlučivanje.
Prisutni po pozivu: predstavnici Vlade, predstavnici međunarodnih organizacija i

predstavnici sredstava javnog informisanja.
Sjednica je javna, snimana je i snimci su sastavni dio ovog Izvoda iz zapisnika.
Predsjedavajući Skupštine obavijestio je poslanike da je u materijalima dostavljen

prijedlog dnevnog reda koji je utvrdio Kolegij Skupštine i to:
1. Poslanička pitanja,
2. Prijedlog Odluke o usvajanju Strategije razvoja HNK za period 2017. – 2020. godina,
3. Prijedlog Zakona o oružju i municiji u HNK (izjašnjavanje),
4. Program rada Skupštine HNK za 2017. godinu (izjašnjavanje),
5. Nacrt Zakona o prosvjetnoj inspekciji u HNK,
6. Prijedlog Odluke o kreditnom zaduženju u HNK.

Otvorena je rasprava.
Poslanik Amer Zagorčić je predložio da 2. tačka bude „Nacrt Odluke o usvajanju
Strategije razvoja HNK za period 2017. – 2020. godina.
Nakon glasanja konstatovano je da prijedlog nije dobio potrebnu većinu glasova.
Nakon toga obavljeno je glasanje o predloženom dnevnom redu.
Nakon glasanja konstatovano je da je većinom glasova usvojen slijedeći



Dnevni red

1. Poslanička pitanja,
2. Prijedlog Odluke o usvajanju Strategije razvoja HNK za period 2017. – 2020. godina,
3. Prijedlog Zakona o oružju i municiji u HNK (izjašnjavanje),
4. Program rada Skupštine HNK za 2017. godinu (izjašnjavanje),
5. Nacrt Zakona o prosvjetnoj inspekciji u HNK,
6. Prijedlog Odluke o kreditnom zaduženju u HNK.

Nakon usvajanja dnevnog reda, jednoglasno je usvojen i izvod iz zapisnika sa 24.
sjednice Skupštine HNK.
AD 1. Poslanička pitanja

Otvorena je rasprava.
Amir Šelo

Pozdravio bi uvaženo rukovodstvo Skupštine, poštovane kolege zastupnici, kolegice zastupnice,
poštovani predstavnici medija, dragi gosti, poštovani predstavnici Vlade, uvaženi premijeru.
Imam poslaničku inicijativu prema Vladi HNK, da Vlada HNK planira sredstva za realizaciju
stambenog zbrinjavanja mladih, a kroz subvencioniranje kamata za stambeno zbrinjavanje
mladih. Naime, ovom inicijativom želi se podstaći mlade do 35 godina sa prebivalištem u HNK
da po kriterijima koje će donijeti Vlada HNK iskoriste pravo na stambeno zbrinjavanje kroz
subvencioniranje kamata za stambeno zbrinjavanje mladih. Obzirom da je model
subvencioniranja kamata na stameno zbrinjavanje mladih jedan od poznatih metoda kojim se
podstiču mladi, to je model koji je dosta ustaljen u zemljama regiona i zemljama Evropske Unije,
predlažem da Vlada podrži ovu inicijativu kroz osiguranje finansijskih sredstava u budžetu HNK
i donošenjem odluke o utvrđivanju prava na subvencioniranje kamata za stambeno zbrinjavanje
mladih kojom će se detaljnije obrazložit navedeno pravo. Naime, imamo mi dosta mladih ljudi
koji kupuju svoju prvu nekretninu, podižu velike kredite, mislim da Vlada im treba pomoći u
tome pod tačno određenim specificiranim kriterijima, makar da pomognemo mladim ljudima da
im se subvencionira kamata na kupovinu prve nekretnine. U prilogu navedene inicijative
predložio sam isto Vladi HNK i odluku, nek je Vlada razmotri, uzme u razmatranje, mislim da
osiguravanje određenih sredstava u iznosu do 50.000 KM na budžet od 200.000.000 KM zaista
nije puno, a vjerujem da ćemo ovim modelom, mislim da Vlada uzme u obzir ovu inicijativu,
nadam se da će je podržati, mislim da ćemo podstaći mlade da ipak se odlučuju na jedan taj
veliki korak na kupovinu svoje prve nekretnine. Hvala puno.

Adnan Velagić
Poštovano predsjedništvo Skupštine, predsjedniče i članovi Vlade, poštovani mediji, kolege
zastupnici. Moja inicijativa ići će u pravcu sličnom u kojem je išla inicijativa prethodnog kolege,
a odnosi se na kupovinu prve stambene jedinice. I ja s obzirom na vrlo težak položaj mladih ljudi
i vrlo izraženu tendenciju odlaska mladih ljudi iz BiH, svakako i iz našeg kantona, a mi podatke
o tome naravno ni izbila, a ne precizne, nemamo, predlažem da se ostanak mladih ljudi
podstakne i ukidanjem poreza od 6% prilikom kupovine prve stambene jedinice. Smatram da bi



ovakva jedna inicijativa, odnosno njena realizacija, doprinijela ostanku mladih ljudi na ovim
prostorima. Hvala lijepo.

Zoran Krešić
Lijep pozdrav svima. Na prošloj sjednici Skupštine postavio sam jedno zastupničko pitanje, koje
mi do dan danas nije odgovoreno, želim ovdje u ovoj skupštini, u ovom časnom domu upozoriti
na prava prema zastupnicima i poslanicima koja bi se trebala ispoštovati i još jednom zamoliti da
mi se u što kraćem roku dostavi odgovor na moje zastupničko pitanje. Hvala lijepa.

Stana Burić
Jučer sam imala čast nazočit Konferenciji „Djeca i mladi sa invaliditetom u HNŽ-u“ kroz
objektiv UN komisije, tu je bio i savjetnik gospodina predsjednika. Vidili smo jednu tužnu
sudbinu, vidili smo roditelje, ne da ne znaju svoja prava, nego oni su u nevolji i traže pomoć. Na
što su se bazirali? Osnovni problem su im sad asistenti njihovoj djeci, asistenti u nastavi, osobni
asistenti, a to bi trebalo bit pod pokroviteljstvom našeg ministarstva prosvjete, pa me zanima, s
obzirom da smo mi davno donijeli neke zaključke čak, 10.11.2015., jeli ministarstvo prosvjete
sačinilo neku kalkulaciju i ima li evidenciju koliko djece treba te osobne asistente i asistente u
nastavi, kog profila i koliko bi to iznosilo, koliko bi koštalo naš proračun, odnosno proračun
ministarstva prosvjete?
Drugo moje zastupničko pitanje, opet je o ekonomiji. Vi znate da ja ovaj sam ekonomist po
struci i po duši, pa me zanima, htjela bih da mi Federalna porezna uprava dostavi, sukladno
zakonu o financijskom poslovanju da mi dostavi izvješće, koji su rokovi plaćanja u Merkatoru, u
Konzumu, u Robotu i svim ovim velikim trgovačkim kućama, jer oni će ubit našu ekonomiju,
barem ja tako mislim, a imamo i iskustvo. Hvala vam.

Zoran Raič
Lijep pozdrav svim prisutnim. Moje zastupničko pitanje upućeno je ministarstvu poljoprivrede,
šumarstva i vodoprivrede. „Poštovani, u proteklom razdoblju bili smo svjedoci kasnih proljetnih
mrazeva, te štete u voćarstvu, povrtlarstvu i vinogradarstvu u našoj županiji, dali ministarstvo
planira ili je već poduzelo neke radnje glede pomoći poljoprivrednicima, odnosno firmama koje
su pretrpjele određene štete u poljoprivrednoj proizvodnji? Hvala.

Aner Žuljević
Pošto se prvi put javljam, pozdravljam sve. Ja sam prošli put postavio poslaničko pitanje vezano
za dostavljanje podataka o platama izabranih zvaničnika kada je u pitanju izvještaj Centra
civilnih inicijativa i dobio sam odgovor od strane ministra, s kojim sam djelimično zadovoljan,
da je konstatovao da je postojala praksa da se dostavljaju ovi izvještaji u prošlom mandatu, ali da
je ta praksa bila izuzetak. Pošto je ovdje navedeno još par stvari u odgovoru koje su rastumačene
na način kako bi se izbjegla zakonska obaveza javne objave podataka koja je definisana u
zakonu, ja ovdje ministarstvu finansija ostavljam mišljenje Agencije za zaštitu ličnih podataka u
BiH od 25.12.2013. godine, koje vrlo jasno se odnosi na upit vezan za ovu problematiku oko
koje mi polemišemo putem poslaničkih pitanja, a ja ću samo citirat jedan dio, „da sve naprijed
navedeno upućuje da se podaci o platama zaposlenih u javim organima Federacije i kantona
trebaju učiniti javnim, što podrazumijeva neto i bruto platu. Isto se odnosi i na sva druga
primanja koja se isplaćuju iz budžeta, kao što su različite nagrade, naknade i slično.“ Dakle,



nesporno je da se plata i druga primanja mogu i trebaju učiniti javnim i tačno je da u tim
objavljenim iznosima ne trebaju biti vidljivi pojedini dijelovi plate, kao što su naprimjer odbici
za alimentaciju, kredit, članarina za sindikat i slično, što niko u ovom slučaju nije niti tražio.
Tako bi zamolio da ministarstvo finansija bez obzira dali ono želi zvanično nešto uputiti
službeno ili e-mailom ima obavezu da javno objavi ove podatke, a naravno sve zainteresovane
strane će preuzimat te podatke tamo gdje su oni javno objavljeni i na taj način ih moć službeno
koristit.

Amer Zagorčić
U skladu sa članom 184, tačka 4, Poslovnika o radu Skupštine, tamo se kaže da ukoliko
zastupnik ne dobije odgovor na svoje poslaničko pitanje u roku 30 dana ima pravo od kolegija
tražiti da se na prvoj narednoj sjednici njegovo poslaničko pitanje delegira kao tačka dnevnog
reda. Imajući u vidu da je počela turistička sezona i da opet imamo ozbiljan problem sa
prosjačenjem u Gradu Mostaru, a kako Vlada nije dostavila izvještaj o poduzetim mjerama
vezano za zaključak Skupštine od prošle godine, i moja dva zastupnička pitanja vezano za taj
problem, tražim da se izvještaj o poduzetim mjerama uvrsti na prvu narednu sjednicu Skupštine.

Elmir Šator
Pozdravio bi sve prisutne. Imam dva, ustvari jedno pitanje imam. Učestala je ova praksa da se ne
odgovori na postavljena pitanja, krajem novembra, ne znam koja je sjednica bila, ali bila je
krajem novembra prošle godine, postavio sam pitanje o raspodjeli finansijskih sredstava koja
pripadaju Univerzitetu „Džemal Bijedić“ i nikad nisam dobio odgovor, ne tražim ni sada
tematsku sjednicu povodom toga, samo tražim da mi se odgovori na to pitanje.
A drugo je pitanje, želio bi da mi se zaključno sa danom 30.-im prošlog mjeseca, znači 30.04.,
dostavi stanje duga bolničkih zdravstvenih sistema. Ovo nije inspekcije radi, nego da vidimo
kuda sve to vodi, mislim da znam, ali eto želim da imam taj podatak. Hvala.

Ajman Šoše
Pozdravljam sve prisutne. Evo ja imam jednu inicijativu. Neko je maloprije od kolega postavio
jedno zastupničko pitanje koje isto tako tretira ovu oblast, pošto je evo prije neki dan, bili smo
svi svjedoci ovih mrazeva koji su nanijeli velike štete poljoprivrednim proizvođačima na
području našeg kantona i šire naravno, onaj tako da imam potrebu jer nažalost do sada se to
mnogo puta dešavalo, nikada nije na adekvatan način sanirana šteta, a ona najviše pogodi upravo
one ljude koji jedino od toga žive, znači ima ljudi koji imaju dodatne prihode, ali ovaj put mislim
da su najviše stradali upravo oni koji jedini izvor egzistencije imaju u ovoj oblasti, a u toku ove
godine će opet morati radi budućih u narednim godinama prinosa održavati i imati dodatne
troškove ovaj na svojim poljoprivrednim imanjima. Tako da ja pokrećem jednu inicijativu prema
Vladi i ministarstvu poljoprivrede, vodoprivrede i šumarstva, da pokušaju iznaći sredstva za
sanaciju barem dijela šteta nastalih na poljoprivrednim nasadima, te da u saradnji sa Vladom
Federacije i jedinicama lokalne samouprave pokušaju na adekvatan način pomoći barem
najugroženijim poljoprivrednim proizvođačima. Evo neke su općine već, koliko imam
informaciju, Čapljina je proglasila elementarnu nepogodu, pa evo dakle ono što možete, ako se
može uzeti u obzir da se iznađe načina i pomogne ljudima. Hvala.



Zijat -Zijo Mušić
Zahvaljujem predsjedavajući. I pozdravljam sve prisutne, pošto se prvi put javljam. Ovo danas
neću ni ja postavljati ni jedno novo pitanje, ali ću podsjetit ponovo da nisam dobio odgovore na 3
dosad pitanja. Evo neću danas, ako bi tražili po Poslovniku, članu 184, onda bi Skupština bila
svake sedmice jer Poslovnik kaže da ono što ne dobijemo u određenom roku tamo predviđenom
mogli bi tražiti i uvrstiti u dnevni red naredne skupštine, pa ja ću evo još biti uporan i još jednom
ponoviti, neću ih ponavljati, znači moja pitanja su bila jasna, precizna i tražim da se bar do
naredne sjednice dostavi odgovor na ta pitanja.

Ilija Cvitanović
Srdačan pozdrav svim nazočnima. Imam dva pitanja i konstataciju koju su većinom imali i
kolege u prethodnim pitanjima, dakle za ne dostavljanje odgovora na pitanja. Prvo pitanje se
odnosi na ministarstvo poljoprivrede, nije Donko tu i nije kritika nikakva, već je pitanje ne
ministru već premijeru i parlamentarnoj većini u ovoj županiji, a odnosi se na zakon o šumama.
Ovo stvarno više nema smisla premijeru, nitko ne može pobjeći od odgovornosti u oblasti
šumarstva, toliko je krađe šume koja se događa na područjima koja još uvijek imaju neposječene
šume, za mene je najodgovornija Vlada, više nije ministar, jer je ovdje stvar političke volje i
političkih odnosa u toj Vladi, bez obzirna na priču o podijeljenoj nadležnosti ova Skupština može
donijet zakon o šumama, pa nek Ustavnom sudu apelira onaj tko misli da je ugrožen interes
Federacije ili ne znam već čiji, ali se bojim da je ovdje interes da se taj zakon uopće ne donese.
Stoga postavljam pitanje Vladi i vama, hoćete li napokon u proceduru uputiti Zakon o šumama u
bilo kojem obliku, pa nek ga ova Skupština utvrdi onako kako smatra da je najbolje za sve
građane ove županije.
I drugo pitanje također odnosi se premijeru i volim da je premijer tu, da mu ne prenose šta sam
pitao. Vidio sam na službenim stranicama Vlade HNŽ jedan vrlo zanimljiv sastanak sa mladeži
HDZ-a BiH, pa me zanimaju zaključci, ako su javni sa tog sastanka, jel se odnose na kriterije za
prijem vježbenika, kao što je bilo prošle godine, i možemo li očekivati isti sastanak od vaših
partnera u vlasti, od SDA, ili je to nekakav stranački, ako je stranački imate svoje prostorije?
Zahvaljujem.

Vesna Saradžić
Zahvaljujem predsjedavajući. I pozdravljam sve prisutne. Ja imam dva pitanja za Vladu HNK-a i
zamolila bi da mi se dostave podaci, koliko je inspektora predviđeno sistematizacijom u svim
inspektoratima i kakvo je trenutno stanje po svakom inspektoratu kada je u pitanju broj uposlenih
inspektora?
I drugo pitanje, koji inspektorati dostavljaju izvještaje Vladi na razmatranje, a koji ne, i kako se
Vlada određuje prema ovim drugima? Hvala.

Osman Ćatić
Zahvaljujem predsjedavajući. I pozdravljam sve prisutne. Imam dvije inicijative. Jedna
inicijativa je upućena Zavodu za javno zdravstvo HNK, imao sam dosta primjedbi i od strane i
roditelja i nastavnog kadra na loše sanitarne čvorove, posebno u osnovnim školama, zato



predlažem da se urgentno uradi istraživanje o zdravstveno- ekološkim uslovima u osnovnim
školama na području našeg kantona.
Druga inicijativa, evo vjerovatno i u razgovoru sa kolegama i kroz jeli osobe sa kojima se
družimo, imamo dosta inicijativa vezano i za stambenu problematiku, a posebno kad su u pitanju
mladi, ja sam malo i na neki način i istraživao da vidim kako se to radi i po drugim kantonima, u
Sarajevskom kantonu imamo fond, u Tuzli i u Zenici otprilike imamo oslobađanje, odnosno
regresiranje kamate, u Goraždu imamo oslobađanje od ovog prometa kad je u pitanju onaj porez
na promet, također jedna odluka je bila u prošlom sazivu i kod nas za oslobađanje od prometa,
trenutno ona nije ja mislim na snazi, u Zapadno hercegovačkom kantonu, Posavini i Livnu znači
nema nikakvih tih aktivnosti u tom dijelu, s tim da poneke opštine imaju onaj aktivnosti u tom
pravcu. Zato je moja neka inicijativa, evo kolega je podržao, ovo što je i kolega Šelo govorio i
kolega Velagić, što se tiče moje inicijative prema Vladi jeste da se formira fond za rješavanje
stambenih potreba mladih. Hvala.

Nevenko Herceg, premijer Vlade HNK
Zahvaljujem gospodine predsjedniče. Dame i gospodo, uvažene zastupnice i zastupnici. Neću
odgovarat na sva pitanja, ali cijenim da jedno pitanje onako traži žuran odgovor, a odnosi se na
štete koje je prouzročio mraz, odnosno niske temperature na području naše županije. Mi smo
odmah nakon, dan iza održali telefonsku sjednicu i zadužili našu upravu za civilnu zaštitu i
ministarstvo poljoprivrede, vodoprivrede i šumarstva, da snimi stanje i predloži mjere, odnosno
odluku. Pripremljena je odluka o proglašenju elementarne nepogode uzrokovane niskim
temperaturama i mrazom i na narednoj sjednici Vlade, ako uspijemo sve skupiti te podatke koji
se tiču štete na području naše županije, do sada su dvije općine službeno proglasile stanje
elementarne nepogode uzrokovane niskim temperaturama i mrazom, to je Općina Čapljina i
Općina Čitluk, mislim da u međuvremenu je stigao dopis, ali nije službeno proglasila Općina
Rama, ne znam stanje dali je Općina Konjic, znam i da su tamo štete velike, mi koordiniramo
aktivnosti i sa drugim županijama, a prije svega Zapadno hercegovačkom županijom gdje su
također štete velike, cilj je da u okviru mogućih raspoloživih financijskih sredstava koji su
predviđeni u proračunu za ovu godinu županija iznađe dio sredstava, da sa županijske razine, a
jednako tako da pokušamo podići ovaj problem obzirom da je šteta na području više županija da
i sredstva Federacije i općina, znači sa svih razina da zahvatimo dio sredstva kako bi nadoknadili
štetu našim poljoprivrednim proizvođačima. Mi ćemo na narednoj sjednici imati prijedlog odluke
o proglašenju stanja elementarne nepogode prouzrokovane niskim temperaturama i mrazom,
zadužit ćemo našu županijsku komisiju za procjenu šteta koja će zajedno sa općinskim
povjerenstvima za procjenu šteta po jedinstvenoj metodologiji izvršiti procjenu i utvrditi stanje i
nadam se da bi županija iz tri izvora, jedan izvor je Uprava za civilnu zaštitu nekih 400.000 KM,
da ćemo i iz pričuve, zato je ona, pričuva ove godine i planirana, ne zato nego evo za ove
situacije moguće, nepredviđene situacije, da jedan dio sredstava, i jedan dio sredstava iz poticaja,
da bi mogli kao županija do 1.000.000 KM izdvojiti za ovu namjenu, što bi bila značajna pomoć
našim općinama. Nećemo ići izravno na poljoprivredne proizvođače, nego ćemo sredstva
doznačiti općinama i da općine ovaj utvrde koji su to ovaj naši proizvođači pretrpjeli najveće
štete. Kažem održali smo odmah telefonsku sjednicu i donijeli smo taj zaključak i evo naša
uprava za civilnu zaštitu je priredila prijedlog odluke.
Na druga pitanja neću odgovoriti, gospodina Cvitanovića, kad ja god želim njemu odgovoriti on
pobjegne, pa ga zovnite da čuje, ako je tu negdje, slobodno da zovnite.



Metodologija rada ovog premijera, a čini mi se većine i ministara u vladi, jedna potpuna
otvorenost za susret, za razgovor, za potrebe svih organizacija, institucija i pojedinaca. Ja sam
dobio opetovan zahtjev od novog vodstva mladeži HDZ-a BiH i Mladeži županijskog odbora
HDZ-a i naravno kao što otvaram mogućnost susreta, prijema i razgovora sa svim, ne samo sa
oraganizacijama, udrugama, strankama, nego i sa pojedncima, tako sam našao vremena i prostora
da razgovaram sa tim mladim, divnim ljudima, o njihovim potrebama, njihovim interesima,
njihovim programima, planovima, ali gospodine Cvitanoviću to, tak sastanak nije na službenoj
web stranici Vlade, ono o čemu moj ured, odnosno naš ured za informiranje vodi računa, a svi
oni koji dođu žele se ili ne žele uslikati, žele ili ne žele to javno publicirati, ali koliko sam ja
informiran, a ja sam dobro informiran, da ste vi pozitivno lajkali taj susret. Hvala lijepa.

AD 2. Prijedlog Odluke o usvajanju Strategije razvoja HNK za period 2017. – 2020. godina
Predsjedavajući Skupštine HNK Šerif Špago obavijestio je poslanike da je Prijedlog

Strategije razvoja HNK za period 2017.- 2020. godina uputila Vlada, te da je isti dostavljen u
materijalima.

U ime predlagača obrazloženje je dao predsjednik Vlade dr.sc Nevenko Herceg.
Detaljnije obrazloženje su dali ispred tima Kantonalnog odbora za razvoj gosp. Ivan Jurij

i profesorica Katarina Malić-Bandur.
Otvorena je rasprava.
U raspravi su učestvovali: Amer Zagorčić, Anel Kljako, Zoran Krešić, Zijat-Zijo Mušić,

Stana Burić, Osman Ćatić, Vesna Saradžić, Amir Šelo, Adnan Velagić, Osman Macić, Aner
Žuljević, Đuro Prkačin i Elmir Šator.
Predsjedavajući Šerif Špago, predložio je zaključak koji glasi: „Prijedlozi i primjedbe poslanika
izneseni na sjednici Skupštine HNK o Strategiji razvoja HNK za period 2017.-2020. godina
dostavit će se Vladi HNK, kako bi Vlada HNK iste razmotrila i eventualno predložila izmjene i
dopune Strategije razvoja HNK za period 2017.-2020.“

Obavljeno je glasanje o Odluci o usvajanju Strategije razvoja HNK za period 2017. –
2020. godina.

Nakon glasanja konstatovano je da je uz 2 glasa protiv, većinom glasova usvojena
Odluka o usvajanju Strategije razvoja HNK za period 2017. – 2020. godina.

Obavljeno je glasanje o prijedlogu zaključka.
Nakon glasanja konstatovano je da je jednoglasno usvojen slijedeći zaključak:

„Prijedlozi i primjedbe poslanika iznesene na sjednici Skupštine HNK o Strategiji razvoja
HNK za period 2017.-2020. godina dostavit će se Vladi HNK-a, kako bi Vlada HNK iste
razmotrila i eventualno predložila izmjene i dopune Strategije razvoja HNK za period 2017.-
2020.“

AD 3. Prijedlog Zakona o oružju i municiji u HNK (izjašnjavanje)
Predsjedavajući Šerif Špago obavijestio je poslanike da je Zaključak Vlade o prihvatanju

amandmana ili ne prihvatanju amandmana od strane Vlade dostavljen u materijalima.
Klub SDA je imao 4 amandmana, Vlada HNK je prihvatila amandman 1. i 2.
Amandman 3 se odnosi na član 46, stav 2, prijedloga zakona kojim je propisano da oružje,
municija i isprave o oružju oduzimaju se od vlasnika oružja koji u roku iz člana 25, stava 3 i 7
ovog zakona ne podnose zahtjev za produženje važenja isprave o oružju i ne preda oružje,



municiju i isprave o oružju nadležnom tijelu, na kraju rečenice umjesto tačke stavlja se zarez i
dodaju riječi „a nakon pisanog obavještenja od nadležnog organa 60 dana prije isteka roka
važenja isprave“. Predlagač je tražio glasanje po amandmanima.

Obavljeno je glasanje, sa 15 glasova „za“ amandman je prihvaćen i postaje sastavni dio
Zakona.
Amandman broj 4, koji se odnosi na član 46, stav 1 prijedloga zakona kojima je propisano da
oružje, municija i isprave o oružju oduzimaju se od fizičke osobe ako prestane ispunjavati uslove
iz člana 10, stav 2, tačka b, c i člana 10, stav 3, tačka a i c i člana 11 stav 2 i 3 ovoga zakona“,
tako da se brišu riječi „član 11, stav 2 i 3 ovog zakona“.

Obavljeno je glasanje. Za amandman je glasalo 15 zastupnika i postaje sastavni dio
Zakona.

Poslanik Aner Žuljević je uložio 5 amandmana.
Vlada je prihvatila amandman broj 3.
Aner Žuljević je zatražio izjašnjenje o amandmanu broj 2 i broj 5.
Obavljeno je glasanje o amandmanima poslanika Anera Žuljevića i to:

Amandman 2, koji se odnosi na član 19, stav 1 prijedloga zakona, kojim je propisano da fizička
osoba može imati najviše 5 pištolja ili revolvera i 7 komada lovačkog oružja za koje su mu
izdane isprave o oružju, da se mijenja i glasi: „fizičko lice može imat najviše 3 komada vatrenog
oružja.

Nakon glasanja konstatovano je da je za amandman glasalo 13 poslanika, te da
amandman nije dobio potrebnu većinu te da isti nije usvojen.

Obavljeno je glasanje o amandmanu 5. koji se odnosi na član 10, stav 2 prijedloga
zakona, kojim je propisano da opći uvjeti za izdavanje odobrenja za nabavku oružja fizičkoj
osobi su da je navršila 21 godinu života, tako da se broj 21 mijenja u broj 25.

Nakon glasanja konstatovano je da je za amandman glasalo 11 poslanika te da amandman
nije dobio potrebnu većinu i isti nije prihvaćen.

Nakon toga prešlo se na izglasavanje Prijedloga Zakona o oružju i municiji u HNK-a.
Amandmani koje je Vlada prihvatila i koji su izglasani na ovoj sjednici Skupštine postaju
sastavni dio Zakona.

Nakon glasanja konstatovano je da je većinom glasova „za“, uz 3 glasa protiv i 3
suzdržana glasa usvojen Zakon o oružju i municiji.

AD 4. Program rada Skupštine HNK za 2017. godinu (izjašnjavanje)
Predsjedavajući Skupštine Šerif Špago obavijestio je poslanike da je Kolegij Skupštine

razmatrao amandmane i prihvatio amandmane koji su uložili poslanici Tomislav Martinović i
Ajman Šoše. Isti obuhvataju sve druge amandmane i omogućuje razmatranje svih onih akata koje
su poslanici predlagali na dvije rasprave o Programu rada Skupštine i navedeni amandmani
postaju sastavni dio Programa rada.

Obavljeno je glasanje.
Nakon glasanja konstatovano je da je većinom glasova usvojen Program rada Skupštine

za 2017. godinu.
Nakon izglasavanja Programa rada, poslanica Vesna Saradžić je zatražila objašnjenje

vezano za uložene amandmane na Program rada Skupštine.



Predsjedavajući je obrazložio da usvojeni Program rada omogućava razmatranje svih
prijedloga poslanika, uz uslov da postoji većina koja će izglasati dnevni red sa tim prijedlozima.

Uslijedila je pauza od 15 minuta.

AD 5. Nacrt Zakona o prosvjetnoj inspekciji u HNK
Predsjedavajući Skupštine Šerif Špago obavijestio je poslanike da je Nacrt Zakona

uputila Vlada te da je isti dostavljen u materijalima.
U ime predlagača obrazloženje je dao Rašid Hadžović, ministar obrazovanja, nauke,

kulture i sporta u Vladi HNK.
Otvorena je rasprava.
Tomislav Martinović ispred Zakonodavno-pravne komisije je obavijestio poslanike da je

Komisija na svojoj sjednici održanoj 24.04. razmatrala Nacrt Zakona o prosvjetnoj inspekciji.
Iznio je primjedbe i prijedloge na Nacrt Zakona, a koje je  utvrdila Zakonodavno-pravna

Komisija.
Ispred Komisije za obrazovanje, nauku, kulturu i sport primjedbe i prijedloge na Nacrt

Zakona iznio je poslanik Zlatko Hadžiomerović.
U raspravi je učestvovao i Zoran Krešić.
Nakon rasprave predsjedavajući Skupštine Šerif Špago predlaže slijedeći zaključak:

„Prihvata se Nacrt Zakon o prosvjetnoj inspekciji u HNK kao dobra osnova za izradu prijedloga
zakona. Primjedbe, prijedlozi i mišljenje poslanika iznesenih na Nacrt Zakona dostavit će se
Vladi HNK na razmatranje. Zaključak stupa na snagu danom donošenja i objavit će se u
Službenim novinama HNK“.

Obavljeno je glasanje.
Nakon glasanja konstatovano je da je većinom glasova „za“, uz 3 suzdržana glasa

jednoglasno usvojen zaključak: „Prihvata se Nacrt Zakon o prosvjetnoj inspekciji u HNK kao
dobra osnova za izradu prijedloga zakona. Primjedbe, prijedlozi i mišljenje poslanika
iznesenih na Nacrt Zakona dostavit će se Vladi HNK na razmatranje. Zaključak stupa na
snagu danom donošenja i objavit će se u Službenim novinama HNK“.

AD 6. Prijedlog Odluke o kreditnom zaduženju u HNK
Obrazloženje je dao predsjednik Vlade HNK Nevenko Herceg.
Otvorena je rasprava.
U raspravi su učestvovali: Luka Faletar, Amir Šelo, Ajman Šoše, Zijat Mušić, Anel

Kljako i Nevenko Herceg.
Obavljeno je glasanje.
Nakon glasanja konstatovano je da je većinom glasova „za“, uz 4 glasa protiv i 3

suzdržana glasa usvojena Odluka o kreditnom zaduženju HNK.

Sjednica je završena u 16:00 sati.



Zapisničar                                                                                                 Predsjedavajući

Dario Topić                                                                                                  Šerif Špago

Bosna i Hercegovina
Federacija Bosne i Hercegovine
Hercegovačko-neretvanska županija-kanton
S K U P Š T I N A
Broj: 02-01-XXV-133/17
Mostar, 04.05.2017. godine

IZVOD IZ ZAPISNIKA
sa Dvadeset pete (XXV) sjednice Skupštine

Hercegovačko-neretvanske županije kantona

Sjednica je održana dana 04.05.2017. godine u dvorani Skupštine Hercegovačko-
neretvanske županije-kantona u Mostaru sa početkom rada u 12:00 sati.

Sjednicu je otvorio Šerif Špago, predsjedavajući Skupštine Hercegovačko-neretvanske
županije-kantona i pozdravio prisutne.



Tajnik Skupštine, Željka Čule, obavila je prozivku.
Nazočni: Stana Burić, Ilija Cvitanović, Osman Ćatić, Ramiz Fajić, Luka Faletar, Zlatko

Hadžiomerović, Anel Kljako, Zoran Krešić, Osman Macić, Tomislav Martinović, Zijat Mušić,
Ante Pavličević, Andrea Pehar, Đuro Prkačin, Dario Pušić, Ivona Raguž, Zoran Raič, Vesna
Saradžić, Elmir Šator, Amir Šelo, Ajman Šoše, Šerif Špago, Ana-Marija Tadić-Jakovljević,
Drago Tule, Adnan Velagić, Amer Zagorčić, Aner Žuljević, Mesud Džajić i Davor Pehar.

Izočni: Boris Bošnjak.
Konstatirano je da je na sjednici nazočno 29 zastupnika, te da postoji kvorum za rad i

punovažno odlučivanje.
Nazočni po pozivu: predstavnici Vlade, predstavnici međunarodnih organizacija i

predstavnici sredstava javnog informiranja.
Sjednica je javna, snimana je i snimci su sastavni dio ovog Izvoda iz zapisnika.
Predsjedavajući Skupštine obavijestio je zastupnike da je u materijalima dostavljen

prijedlog dnevnog reda koji je utvrdio Kolegij Skupštine i to:
1. Zastupnička pitanja,
2. Prijedlog Odluke o usvajanju Strategije razvoja HNŽ/K za period 2017. – 2020.

godina,
3. Prijedlog Zakona o oružju i streljivu u HNŽ/K (izjašnjavanje),
4. Program rada Skupštine HNŽ/K za 2017. godinu (izjašnjavanje),
5. Nacrt Zakona o prosvjetnoj inspekciji u HNŽ/K,
6. Prijedlog Odluke o kreditnom zaduženju u HNŽ/K.

Otvorena je rasprava.
Zastupnik Amer Zagorčić je predložio da 2. točka bude „Nacrt Odluke o usvajanju
Strategije razvoja HNŽ/K za period 2017. – 2020. godina.
Nakon glasovanja konstatirano je da prijedlog nije dobio potrebnu većinu glasova.
Nakon toga obavljeno je glasovanje o predloženom dnevnom redu.
Nakon glasanja konstatirano je da je većinom glasova usvojen slijedeći

Dnevni red

1 Zastupnička pitanja,
2. Prijedlog Odluke o usvajanju Strategije razvoja HNŽ/K za period 2017. – 2020.

godina,
3. Prijedlog Zakona o oružju i streljivu u HNŽ/K (izjašnjavanje),
4. Program rada Skupštine HNŽ/K za 2017. godinu (izjašnjavanje),
5. Nacrt Zakona o prosvjetnoj inspekciji u HNŽ/K,
6. Prijedlog Odluke o kreditnom zaduženju u HNŽ/K.

Nakon usvajanja dnevnog reda, jednoglasno je usvojen i izvod iz zapisnika sa 24.
sjednice Skupštine HNŽ/K.
AD 1. Zastupnička pitanja



Otvorena je rasprava.
Amir Šelo

Pozdravio bi uvaženo rukovodstvo Skupštine, poštovane kolege zastupnici, kolegice zastupnice,
poštovani predstavnici medija, dragi gosti, poštovani predstavnici Vlade, uvaženi premijeru.
Imam poslaničku inicijativu prema Vladi HNK, da Vlada HNK planira sredstva za realizaciju
stambenog zbrinjavanja mladih, a kroz subvencioniranje kamata za stambeno zbrinjavanje
mladih. Naime, ovom inicijativom želi se podstaći mlade do 35 godina sa prebivalištem u HNK
da po kriterijima koje će donijeti Vlada HNK iskoriste pravo na stambeno zbrinjavanje kroz
subvencioniranje kamata za stambeno zbrinjavanje mladih. Obzirom da je model
subvencioniranja kamata na stameno zbrinjavanje mladih jedan od poznatih metoda kojim se
podstiču mladi, to je model koji je dosta ustaljen u zemljama regiona i zemljama Evropske Unije,
predlažem da Vlada podrži ovu inicijativu kroz osiguranje finansijskih sredstava u budžetu HNK
i donošenjem odluke o utvrđivanju prava na subvencioniranje kamata za stambeno zbrinjavanje
mladih kojom će se detaljnije obrazložit navedeno pravo. Naime, imamo mi dosta mladih ljudi
koji kupuju svoju prvu nekretninu, podižu velike kredite, mislim da Vlada im treba pomoći u
tome pod tačno određenim specificiranim kriterijima, makar da pomognemo mladim ljudima da
im se subvencionira kamata na kupovinu prve nekretnine. U prilogu navedene inicijative
predložio sam isto Vladi HNK i odluku, nek je Vlada razmotri, uzme u razmatranje, mislim da
osiguravanje određenih sredstava u iznosu do 50.000 KM na budžet od 200.000.000 KM zaista
nije puno, a vjerujem da ćemo ovim modelom, mislim da Vlada uzme u obzir ovu inicijativu,
nadam se da će je podržati, mislim da ćemo podstaći mlade da ipak se odlučuju na jedan taj
veliki korak na kupovinu svoje prve nekretnine. Hvala puno.

Adnan Velagić
Poštovano predsjedništvo Skupštine, predsjedniče i članovi Vlade, poštovani mediji, kolege
zastupnici. Moja inicijativa ići će u pravcu sličnom u kojem je išla inicijativa prethodnog kolege,
a odnosi se na kupovinu prve stambene jedinice. I ja s obzirom na vrlo težak položaj mladih ljudi
i vrlo izraženu tendenciju odlaska mladih ljudi iz BiH, svakako i iz našeg kantona, a mi podatke
o tome naravno ni izbila, a ne precizne, nemamo, predlažem da se ostanak mladih ljudi
podstakne i ukidanjem poreza od 6% prilikom kupovine prve stambene jedinice. Smatram da bi
ovakva jedna inicijativa, odnosno njena realizacija, doprinijela ostanku mladih ljudi na ovim
prostorima. Hvala lijepo.

Zoran Krešić
Lijep pozdrav svima. Na prošloj sjednici Skupštine postavio sam jedno zastupničko pitanje, koje
mi do dan danas nije odgovoreno, želim ovdje u ovoj skupštini, u ovom časnom domu upozoriti
na prava prema zastupnicima i poslanicima koja bi se trebala ispoštovati i još jednom zamoliti da
mi se u što kraćem roku dostavi odgovor na moje zastupničko pitanje. Hvala lijepa.

Stana Burić
Jučer sam imala čast nazočit Konferenciji „Djeca i mladi sa invaliditetom u HNŽ-u“ kroz
objektiv UN komisije, tu je bio i savjetnik gospodina predsjednika. Vidili smo jednu tužnu
sudbinu, vidili smo roditelje, ne da ne znaju svoja prava, nego oni su u nevolji i traže pomoć. Na
što su se bazirali? Osnovni problem su im sad asistenti njihovoj djeci, asistenti u nastavi, osobni



asistenti, a to bi trebalo bit pod pokroviteljstvom našeg ministarstva prosvjete, pa me zanima, s
obzirom da smo mi davno donijeli neke zaključke čak, 10.11.2015., jeli ministarstvo prosvjete
sačinilo neku kalkulaciju i ima li evidenciju koliko djece treba te osobne asistente i asistente u
nastavi, kog profila i koliko bi to iznosilo, koliko bi koštalo naš proračun, odnosno proračun
ministarstva prosvjete?
Drugo moje zastupničko pitanje, opet je o ekonomiji. Vi znate da ja ovaj sam ekonomist po
struci i po duši, pa me zanima, htjela bih da mi Federalna porezna uprava dostavi, sukladno
zakonu o financijskom poslovanju da mi dostavi izvješće, koji su rokovi plaćanja u Merkatoru, u
Konzumu, u Robotu i svim ovim velikim trgovačkim kućama, jer oni će ubit našu ekonomiju,
barem ja tako mislim, a imamo i iskustvo. Hvala vam.

Zoran Raič
Lijep pozdrav svim prisutnim. Moje zastupničko pitanje upućeno je ministarstvu poljoprivrede,
šumarstva i vodoprivrede. „Poštovani, u proteklom razdoblju bili smo svjedoci kasnih proljetnih
mrazeva, te štete u voćarstvu, povrtlarstvu i vinogradarstvu u našoj županiji, dali ministarstvo
planira ili je već poduzelo neke radnje glede pomoći poljoprivrednicima, odnosno firmama koje
su pretrpjele određene štete u poljoprivrednoj proizvodnji? Hvala.

Aner Žuljević
Pošto se prvi put javljam, pozdravljam sve. Ja sam prošli put postavio poslaničko pitanje vezano
za dostavljanje podataka o platama izabranih zvaničnika kada je u pitanju izvještaj Centra
civilnih inicijativa i dobio sam odgovor od strane ministra, s kojim sam djelimično zadovoljan,
da je konstatovao da je postojala praksa da se dostavljaju ovi izvještaji u prošlom mandatu, ali da
je ta praksa bila izuzetak. Pošto je ovdje navedeno još par stvari u odgovoru koje su rastumačene
na način kako bi se izbjegla zakonska obaveza javne objave podataka koja je definisana u
zakonu, ja ovdje ministarstvu finansija ostavljam mišljenje Agencije za zaštitu ličnih podataka u
BiH od 25.12.2013. godine, koje vrlo jasno se odnosi na upit vezan za ovu problematiku oko
koje mi polemišemo putem poslaničkih pitanja, a ja ću samo citirat jedan dio, „da sve naprijed
navedeno upućuje da se podaci o platama zaposlenih u javim organima Federacije i kantona
trebaju učiniti javnim, što podrazumijeva neto i bruto platu. Isto se odnosi i na sva druga
primanja koja se isplaćuju iz budžeta, kao što su različite nagrade, naknade i slično.“ Dakle,
nesporno je da se plata i druga primanja mogu i trebaju učiniti javnim i tačno je da u tim
objavljenim iznosima ne trebaju biti vidljivi pojedini dijelovi plate, kao što su naprimjer odbici
za alimentaciju, kredit, članarina za sindikat i slično, što niko u ovom slučaju nije niti tražio.
Tako bi zamolio da ministarstvo finansija bez obzira dali ono želi zvanično nešto uputiti
službeno ili e-mailom ima obavezu da javno objavi ove podatke, a naravno sve zainteresovane
strane će preuzimat te podatke tamo gdje su oni javno objavljeni i na taj način ih moć službeno
koristit.

Amer Zagorčić
U skladu sa članom 184, tačka 4, Poslovnika o radu Skupštine, tamo se kaže da ukoliko
zastupnik ne dobije odgovor na svoje poslaničko pitanje u roku 30 dana ima pravo od kolegija
tražiti da se na prvoj narednoj sjednici njegovo poslaničko pitanje delegira kao tačka dnevnog
reda. Imajući u vidu da je počela turistička sezona i da opet imamo ozbiljan problem sa
prosjačenjem u Gradu Mostaru, a kako Vlada nije dostavila izvještaj o poduzetim mjerama



vezano za zaključak Skupštine od prošle godine, i moja dva zastupnička pitanja vezano za taj
problem, tražim da se izvještaj o poduzetim mjerama uvrsti na prvu narednu sjednicu Skupštine.

Elmir Šator
Pozdravio bi sve prisutne. Imam dva, ustvari jedno pitanje imam. Učestala je ova praksa da se ne
odgovori na postavljena pitanja, krajem novembra, ne znam koja je sjednica bila, ali bila je
krajem novembra prošle godine, postavio sam pitanje o raspodjeli finansijskih sredstava koja
pripadaju Univerzitetu „Džemal Bijedić“ i nikad nisam dobio odgovor, ne tražim ni sada
tematsku sjednicu povodom toga, samo tražim da mi se odgovori na to pitanje.
A drugo je pitanje, želio bi da mi se zaključno sa danom 30.-im prošlog mjeseca, znači 30.04.,
dostavi stanje duga bolničkih zdravstvenih sistema. Ovo nije inspekcije radi, nego da vidimo
kuda sve to vodi, mislim da znam, ali eto želim da imam taj podatak. Hvala.

Ajman Šoše
Pozdravljam sve prisutne. Evo ja imam jednu inicijativu. Neko je maloprije od kolega postavio
jedno zastupničko pitanje koje isto tako tretira ovu oblast, pošto je evo prije neki dan, bili smo
svi svjedoci ovih mrazeva koji su nanijeli velike štete poljoprivrednim proizvođačima na
području našeg kantona i šire naravno, onaj tako da imam potrebu jer nažalost do sada se to
mnogo puta dešavalo, nikada nije na adekvatan način sanirana šteta, a ona najviše pogodi upravo
one ljude koji jedino od toga žive, znači ima ljudi koji imaju dodatne prihode, ali ovaj put mislim
da su najviše stradali upravo oni koji jedini izvor egzistencije imaju u ovoj oblasti, a u toku ove
godine će opet morati radi budućih u narednim godinama prinosa održavati i imati dodatne
troškove ovaj na svojim poljoprivrednim imanjima. Tako da ja pokrećem jednu inicijativu prema
Vladi i ministarstvu poljoprivrede, vodoprivrede i šumarstva, da pokušaju iznaći sredstva za
sanaciju barem dijela šteta nastalih na poljoprivrednim nasadima, te da u saradnji sa Vladom
Federacije i jedinicama lokalne samouprave pokušaju na adekvatan način pomoći barem
najugroženijim poljoprivrednim proizvođačima. Evo neke su općine već, koliko imam
informaciju, Čapljina je proglasila elementarnu nepogodu, pa evo dakle ono što možete, ako se
može uzeti u obzir da se iznađe načina i pomogne ljudima. Hvala.

Zijat -Zijo Mušić
Zahvaljujem predsjedavajući. I pozdravljam sve prisutne, pošto se prvi put javljam. Ovo danas
neću ni ja postavljati ni jedno novo pitanje, ali ću podsjetit ponovo da nisam dobio odgovore na 3
dosad pitanja. Evo neću danas, ako bi tražili po Poslovniku, članu 184, onda bi Skupština bila
svake sedmice jer Poslovnik kaže da ono što ne dobijemo u određenom roku tamo predviđenom
mogli bi tražiti i uvrstiti u dnevni red naredne skupštine, pa ja ću evo još biti uporan i još jednom
ponoviti, neću ih ponavljati, znači moja pitanja su bila jasna, precizna i tražim da se bar do
naredne sjednice dostavi odgovor na ta pitanja.

Ilija Cvitanović
Srdačan pozdrav svim nazočnima. Imam dva pitanja i konstataciju koju su većinom imali i
kolege u prethodnim pitanjima, dakle za ne dostavljanje odgovora na pitanja. Prvo pitanje se



odnosi na ministarstvo poljoprivrede, nije Donko tu i nije kritika nikakva, već je pitanje ne
ministru već premijeru i parlamentarnoj većini u ovoj županiji, a odnosi se na zakon o šumama.
Ovo stvarno više nema smisla premijeru, nitko ne može pobjeći od odgovornosti u oblasti
šumarstva, toliko je krađe šume koja se događa na područjima koja još uvijek imaju neposječene
šume, za mene je najodgovornija Vlada, više nije ministar, jer je ovdje stvar političke volje i
političkih odnosa u toj Vladi, bez obzirna na priču o podijeljenoj nadležnosti ova Skupština može
donijet zakon o šumama, pa nek Ustavnom sudu apelira onaj tko misli da je ugrožen interes
Federacije ili ne znam već čiji, ali se bojim da je ovdje interes da se taj zakon uopće ne donese.
Stoga postavljam pitanje Vladi i vama, hoćete li napokon u proceduru uputiti Zakon o šumama u
bilo kojem obliku, pa nek ga ova Skupština utvrdi onako kako smatra da je najbolje za sve
građane ove županije.
I drugo pitanje također odnosi se premijeru i volim da je premijer tu, da mu ne prenose šta sam
pitao. Vidio sam na službenim stranicama Vlade HNŽ jedan vrlo zanimljiv sastanak sa mladeži
HDZ-a BiH, pa me zanimaju zaključci, ako su javni sa tog sastanka, jel se odnose na kriterije za
prijem vježbenika, kao što je bilo prošle godine, i možemo li očekivati isti sastanak od vaših
partnera u vlasti, od SDA, ili je to nekakav stranački, ako je stranački imate svoje prostorije?
Zahvaljujem.

Vesna Saradžić
Zahvaljujem predsjedavajući. I pozdravljam sve prisutne. Ja imam dva pitanja za Vladu HNK-a i
zamolila bi da mi se dostave podaci, koliko je inspektora predviđeno sistematizacijom u svim
inspektoratima i kakvo je trenutno stanje po svakom inspektoratu kada je u pitanju broj uposlenih
inspektora?
I drugo pitanje, koji inspektorati dostavljaju izvještaje Vladi na razmatranje, a koji ne, i kako se
Vlada određuje prema ovim drugima? Hvala.

Osman Ćatić
Zahvaljujem predsjedavajući. I pozdravljam sve prisutne. Imam dvije inicijative. Jedna
inicijativa je upućena Zavodu za javno zdravstvo HNK, imao sam dosta primjedbi i od strane i
roditelja i nastavnog kadra na loše sanitarne čvorove, posebno u osnovnim školama, zato
predlažem da se urgentno uradi istraživanje o zdravstveno- ekološkim uslovima u osnovnim
školama na području našeg kantona.
Druga inicijativa, evo vjerovatno i u razgovoru sa kolegama i kroz jeli osobe sa kojima se
družimo, imamo dosta inicijativa vezano i za stambenu problematiku, a posebno kad su u pitanju
mladi, ja sam malo i na neki način i istraživao da vidim kako se to radi i po drugim kantonima, u
Sarajevskom kantonu imamo fond, u Tuzli i u Zenici otprilike imamo oslobađanje, odnosno
regresiranje kamate, u Goraždu imamo oslobađanje od ovog prometa kad je u pitanju onaj porez
na promet, također jedna odluka je bila u prošlom sazivu i kod nas za oslobađanje od prometa,
trenutno ona nije ja mislim na snazi, u Zapadno hercegovačkom kantonu, Posavini i Livnu znači
nema nikakvih tih aktivnosti u tom dijelu, s tim da poneke opštine imaju onaj aktivnosti u tom
pravcu. Zato je moja neka inicijativa, evo kolega je podržao, ovo što je i kolega Šelo govorio i
kolega Velagić, što se tiče moje inicijative prema Vladi jeste da se formira fond za rješavanje
stambenih potreba mladih. Hvala.

Nevenko Herceg, premijer Vlade HNK/Ž



Zahvaljujem gospodine predsjedniče. Dame i gospodo, uvažene zastupnice i zastupnici. Neću
odgovarat na sva pitanja, ali cijenim da jedno pitanje onako traži žuran odgovor, a odnosi se na
štete koje je prouzročio mraz, odnosno niske temperature na području naše županije. Mi smo
odmah nakon, dan iza održali telefonsku sjednicu i zadužili našu upravu za civilnu zaštitu i
ministarstvo poljoprivrede, vodoprivrede i šumarstva, da snimi stanje i predloži mjere, odnosno
odluku. Pripremljena je odluka o proglašenju elementarne nepogode uzrokovane niskim
temperaturama i mrazom i na narednoj sjednici Vlade, ako uspijemo sve skupiti te podatke koji
se tiču štete na području naše županije, do sada su dvije općine službeno proglasile stanje
elementarne nepogode uzrokovane niskim temperaturama i mrazom, to je Općina Čapljina i
Općina Čitluk, mislim da u međuvremenu je stigao dopis, ali nije službeno proglasila Općina
Rama, ne znam stanje dali je Općina Konjic, znam i da su tamo štete velike, mi koordiniramo
aktivnosti i sa drugim županijama, a prije svega Zapadno hercegovačkom županijom gdje su
također štete velike, cilj je da u okviru mogućih raspoloživih financijskih sredstava koji su
predviđeni u proračunu za ovu godinu županija iznađe dio sredstava, da sa županijske razine, a
jednako tako da pokušamo podići ovaj problem obzirom da je šteta na području više županija da
i sredstva Federacije i općina, znači sa svih razina da zahvatimo dio sredstva kako bi nadoknadili
štetu našim poljoprivrednim proizvođačima. Mi ćemo na narednoj sjednici imati prijedlog odluke
o proglašenju stanja elementarne nepogode prouzrokovane niskim temperaturama i mrazom,
zadužit ćemo našu županijsku komisiju za procjenu šteta koja će zajedno sa općinskim
povjerenstvima za procjenu šteta po jedinstvenoj metodologiji izvršiti procjenu i utvrditi stanje i
nadam se da bi županija iz tri izvora, jedan izvor je Uprava za civilnu zaštitu nekih 400.000 KM,
da ćemo i iz pričuve, zato je ona, pričuva ove godine i planirana, ne zato nego evo za ove
situacije moguće, nepredviđene situacije, da jedan dio sredstava, i jedan dio sredstava iz poticaja,
da bi mogli kao županija do 1.000.000 KM izdvojiti za ovu namjenu, što bi bila značajna pomoć
našim općinama. Nećemo ići izravno na poljoprivredne proizvođače, nego ćemo sredstva
doznačiti općinama i da općine ovaj utvrde koji su to ovaj naši proizvođači pretrpjeli najveće
štete. Kažem održali smo odmah telefonsku sjednicu i donijeli smo taj zaključak i evo naša
uprava za civilnu zaštitu je priredila prijedlog odluke.
Na druga pitanja neću odgovoriti, gospodina Cvitanovića, kad ja god želim njemu odgovoriti on
pobjegne, pa ga zovnite da čuje, ako je tu negdje, slobodno da zovnite.
Metodologija rada ovog premijera, a čini mi se većine i ministara u vladi, jedna potpuna
otvorenost za susret, za razgovor, za potrebe svih organizacija, institucija i pojedinaca. Ja sam
dobio opetovan zahtjev od novog vodstva mladeži HDZ-a BiH i Mladeži županijskog odbora
HDZ-a i naravno kao što otvaram mogućnost susreta, prijema i razgovora sa svim, ne samo sa
oraganizacijama, udrugama, strankama, nego i sa pojedncima, tako sam našao vremena i prostora
da razgovaram sa tim mladim, divnim ljudima, o njihovim potrebama, njihovim interesima,
njihovim programima, planovima, ali gospodine Cvitanoviću to, tak sastanak nije na službenoj
web stranici Vlade, ono o čemu moj ured, odnosno naš ured za informiranje vodi računa, a svi
oni koji dođu žele se ili ne žele uslikati, žele ili ne žele to javno publicirati, ali koliko sam ja
informiran, a ja sam dobro informiran, da ste vi pozitivno lajkali taj susret. Hvala lijepa.

AD 2. Prijedlog Odluke o usvajanju Strategije razvoja HNŽ/K za period 2017. – 2020.
godina

Predsjedavajući Skupštine HNŽ/K Šerif Špago obavijestio je zastupnike da je Prijedlog
Strategije razvoja HNŽ/K za period 2017.- 2020. godina uputila Vlada, te da je isti dostavljen u
materijalima.



U ime predlagača obrazloženje je dao predsjednik Vlade dr.sc Nevenko Herceg.
Detaljnije obrazloženje su dali ispred tima Županijskog odbora za razvoj gosp. Ivan Jurij i

profesorica Katarina Malić-Bandur.
Otvorena je rasprava.
U raspravi su sudjelovali: Amer Zagorčić, Anel Kljako, Zoran Krešić, Zijat-Zijo Mušić,

Stana Burić, Osman Ćatić, Vesna Saradžić, Amir Šelo, Adnan Velagić, Osman Macić, Aner
Žuljević, Đuro Prkačin i Elmir Šator.
Predsjedavajući Šerif Špago, predložio je zaključak koji glasi: „Prijedlozi i primjedbe zastupnika
izneseni na sjednici Skupštine HNŽ/K o Strategiji razvoja HNŽ/K za period 2017.-2020. godina
dostavit će se Vladi HNŽ/K, kako bi Vlada HNŽ/K iste razmotrila i eventualno predložila
izmjene i dopune Strategije razvoja HNŽ/K za period 2017.-2020.“

Obavljeno je glasanje o Odluci o usvajanju Strategije razvoja HNŽ/K za period 2017. –
2020. godina.

Nakon glasovanja konstatirano je da je uz 2 glasa protiv, većinom glasova usvojena
Odluka o usvajanju Strategije razvoja HNŽ/K za period 2017. – 2020. godina.

Obavljeno je glasovanje o prijedlogu zaključka.
Nakon glasanja konstatirano je da je jednoglasno usvojen slijedeći zaključak:

„Prijedlozi i primjedbe zastupnika iznesene na sjednici Skupštine HNŽ/K o Strategiji razvoja
HNŽ/K za period 2017.-2020. godina dostavit će se Vladi HNŽ/K, kako bi Vlada HNŽ/K iste
razmotrila i eventualno predložila izmjene i dopune Strategije razvoja HNŽ/K za period 2017.-
2020.“

AD 3. Prijedlog Zakona o oružju i streljivu u HNŽ/K (izjašnjavanje)
Predsjedavajući Šerif Špago obavijestio je zastupnike da je Zaključak Vlade o

prihvaćanju amandmana ili ne prihvaćanju amandmana od strane Vlade dostavljen u
materijalima.
Klub SDA je imao 4 amandmana, Vlada HNŽ/K je prihvatila amandman 1. i 2.
Amandman 3 se odnosi na članak 46, stavak 2, prijedloga zakona kojim je propisano da oružje,
streljivo i isprave o oružju oduzimaju se od vlasnika oružja koji u roku iz člana 25, stavka 3 i 7
ovog zakona ne podnose zahtjev za produženje važenja isprave o oružju i ne preda oružje,
streljivo i isprave o oružju nadležnom tijelu, na kraju rečenice umjesto točke stavlja se zarez i
dodaju riječi „a nakon pisanog obavještenja od nadležnog organa 60 dana prije isteka roka
važenja isprave“. Predlagatelj je tražio glasanje po amandmanima.

Obavljeno je glasovanje, sa 15 glasova „za“ amandman je prihvaćen i postaje sastavni dio
Zakona.
Amandman broj 4, koji se odnosi na član 46, stavak 1 prijedloga zakona kojima je propisano da
oružje, streljivo i isprave o oružju oduzimaju se od fizičke osobe ako prestane ispunjavati uvijete
iz članka 10, stavak 2, tačka b, c i članka 10, stavak 3, tačka a i c i članka 11 stavak 2 i 3 ovoga
zakona“, tako da se brišu riječi „članak 11, stavak 2 i 3 ovog zakona“.

Obavljeno je glasovanje. Za amandman je glasalo 15 zastupnika i postaje sastavni dio
Zakona.

Zastupnik Aner Žuljević je uložio 5 amandmana.
Vlada je prihvatila amandman broj 3.
Aner Žuljević je zatražio izjašnjenje o amandmanu broj 2 i broj 5.



Obavljeno je glasovanje o amandmanima zastupnika Anera Žuljevića i to:
Amandman 2, koji se odnosi na članak 19, stavak 1 prijedloga zakona, kojim je propisano da
fizička osoba može imati najviše 5 pištolja ili revolvera i 7 komada lovačkog oružja za koje su
mu izdane isprave o oružju, da se mijenja i glasi: „fizičko lice može imat najviše 3 komada
vatrenog oružja.

Nakon glasanja konstatirano je da je za amandman glasovalo 13 zastupnika, te da
amandman nije dobio potrebnu većinu te da isti nije usvojen.

Obavljeno je glasovanje o amandmanu 5. koji se odnosi na članak 10, stavak 2 prijedloga
zakona, kojim je propisano da opći uvjeti za izdavanje odobrenja za nabavku oružja fizičkoj
osobi su da je navršila 21 godinu života, tako da se broj 21 mijenja u broj 25.

Nakon glasovanja konstatirano je da je za amandman glasalo 11 zastupnika te da
amandman nije dobio potrebnu većinu i isti nije prihvaćen.

Nakon toga prešlo se na izglasavanje Prijedloga Zakona o oružju i municiji u HNK-a.
Amandmani koje je Vlada prihvatila i koji su izglasani na ovoj sjednici Skupštine postaju
sastavni dio Zakona.

Nakon glasovanja konstatirano je da je većinom glasova „za“, uz 3 glasa protiv i 3
suzdržana glasa usvojen Zakon o oružju i streljivu.

AD 4. Program rada Skupštine HNŽ/K za 2017. godinu (izjašnjavanje)
Predsjedavajući Skupštine Šerif Špago obavijestio je zastupnike da je Kolegij Skupštine

razmatrao amandmane i prihvatio amandmane koji su uložili poslanici Tomislav Martinović i
Ajman Šoše. Isti obuhvaćaju sve druge amandmane i omogućuje razmatranje svih onih akata
koje su zastupnici predlagali na dvije rasprave o Programu rada Skupštine i navedeni amandmani
postaju sastavni dio Programa rada.

Obavljeno je glasovanje.
Nakon glasanja konstatirano je da je većinom glasova usvojen Program rada Skupštine za

2017. godinu.
Nakon izglasavanja Programa rada, zastupnica Vesna Saradžić je zatražila objašnjenje

vezano za uložene amandmane na Program rada Skupštine.
Predsjedavajući je obrazložio da usvojeni Program rada omogućava razmatranje svih

prijedloga zastupnika, uz uvjet da postoji većina koja će izglasati dnevni red sa tim prijedlozima.

Uslijedila je pauza od 15 minuta.

AD 5. Nacrt Zakona o prosvjetnoj inspekciji u HNŽ/K
Predsjedavajući Skupštine Šerif Špago obavijestio je poslanike da je Nacrt Zakona

uputila Vlada te da je isti dostavljen u materijalima.
U ime predlagača obrazloženje je dao Rašid Hadžović, ministar prosvjete, znanosti,

kulture i sporta u Vladi HNŽ/K.
Otvorena je rasprava.



Tomislav Martinović ispred Zakonodavno-pravnog Povjerenstva je obavijestio
zastupnike da je Povjerenstvo na svojoj sjednici održanoj 24.04. razmatrala Nacrt Zakona o
prosvjetnoj inspekciji.

Iznio je primjedbe i prijedloge na Nacrt Zakona, a koje je  utvrdila Zakonodavno-pravno
Povjerenstvo.

Ispred Povjerenstva za prosvjetu, znanost, kulturu i sport primjedbe i prijedloge na Nacrt
Zakona iznio je zastupnik Zlatko Hadžiomerović.

U raspravi je sudjelovao i Zoran Krešić.
Nakon rasprave predsjedavajući Skupštine Šerif Špago predlaže slijedeći zaključak:

„Prihvaća se Nacrt Zakon o prosvjetnoj inspekciji u HNŽ/K kao dobra osnova za izradu
prijedloga zakona. Primjedbe, prijedlozi i mišljenje zastupnika iznesenih na Nacrt Zakona
dostavit će se Vladi HNŽ/K na razmatranje. Zaključak stupa na snagu danom donošenja i objavit
će se u Službenim novinama HNŽ/K“.

Obavljeno je glasovanje.
Nakon glasovanja konstatirano je da je većinom glasova „za“, uz 3 suzdržana glasa

jednoglasno usvojen zaključak: „Prihvaća se Nacrt Zakona o prosvjetnoj inspekciji u HNŽ/K
kao dobra osnova za izradu prijedloga zakona. Primjedbe, prijedlozi i mišljenje zastupnika
iznesenih na Nacrt Zakona dostavit će se Vladi HNŽ/K na razmatranje. Zaključak stupa na
snagu danom donošenja i objavit će se u Službenim novinama HNŽ/K“.

AD 6. Prijedlog Odluke o kreditnom zaduženju u HNŽ/K
Obrazloženje je dao predsjednik Vlade HNŽ/K Nevenko Herceg.
Otvorena je rasprava.
U raspravi su sudjelovali: Luka Faletar, Amir Šelo, Ajman Šoše, Zijat Mušić, Anel

Kljako i Nevenko Herceg.
Obavljeno je glasovanje.
Nakon glasovanja konstatirano je da je većinom glasova „za“, uz 4 glasa protiv i 3

suzdržana glasa usvojena Odluka o kreditnom zaduženju HNŽ/K.

Sjednica je završena u 16:00 sati.

Zapisničar                                                                                                 Predsjedavajući

Dario Topić                                                                                                  Šerif Špago


